
Nork gobernatzen 
du internet?
Euskal komunitate 
digitala erronka 
globalaren aurrean



Beste urte batez, euskal komunitate digitalaren 
saretzearen lekuko izan zen San Telmo museoa, 
azaroaren 4an.

Potentzia handien indar militar zein teknologikoak 
une batetik bestera mundua hankaz gora jar 
dezaketen garai hauetan, geopolitika, Interneteko 
gobernantza eta euskal komunitate digitalaren 
esperientziak izan genituen hizpide Euskarabildua 
jardunaldian.

Goiz batek askorako eman zuela uste dugu eta behin 
aurtengoa amaituta, hurrengo urtekoa prestatzen 
hasteko irrikitan gaude. Lehenago ordea, lerro hauen 
bidez, bertaratu zineten ehundik gora lagunei eta 
streaming bidez jarraitu zenuten guztioi eskerrak 
eman nahi dizkizuegu, beste urte batez gaiak duen 
garrantzia aitortzeagatik eta gure inguruan 
izateagatik; Euskarabildua guztiok egiten dugulako. 

Korporazio teknologiko handiek (Big Tech) Estatu-nazioetako 
agintarien eskutik, euren negozio ereduen mesedetan, erabaki 
politikoak baldintzatzeko gai dira. Ondorioz, mundua gobernatzen 
dute. Horregatik, teknologia burujabetza eta burujabetza digitala 
jomugan dituen estrategiak eta ibilbideak inoiz baino zentzu 
gehiago dauka, norberarena defendatzeko eta potentzia handien 
erabaki interesatuen aurrean autonomia izateko. 

>>
Erronka globalaren aurrean 

gure jokabidea definitzeko 

une estrategikoan gaude. 

Big Tech-ek mundua gobernatzen duten 
garaian teknologia burujabetza 
beharrezkoa da

Deszentralizazioan oinarrituta jaio zen Internetek badu erakunde 
bat, AEBen legearen baitan sortua izan arren, gobernutik at 
dagoena eta Interneteko izen eta zenbakiak ezartzearen ardura 
duena. Erakunde hori ICANN da, 1998. urtean irabazi asmorik gabe 
sortutako erakundea. ICANN Interneteko gobernantza saiakera bat 
da. Bertan ordezkatuta dago euskal komunitate digitala, PuntuEUS 
Fundazioaren bidez. Baina euskal komunitatearen presentzia 
Internet globalean handitu daiteke.

Burujabetzak gobernantza eredu
deszentralizatua eskatzen du.
Hori posible al da?

Euskal komunitate digitalaren 
ekimenak eta aukerak 
aldarrikatzen.

>>
Erraldoi teknologikoek 
mundua gobernatzen duten aroan...

Garrantzitsua da komunitate lokalek eta erabiltzaileek beren 
nortasuna Internet global horretan adieraztea, eta horrek esan nahi 
du, besteak beste, plataforma handien alternatiba diren komunitate, 
euskarri eta tresna digitalak bultzatu behar direla, egitasmo 
lokalagoak. Adibidez, gmail.com posta orokorren ordez, ni.eus 
euskarazko posta; adimen artifizialaren eredu handien aurrean, 
euskarazko teknologia propioa; konpainia handien tresna 
informatikoek bahitutako irakaskuntza eredu baten aldean, 
belaunaldi berriak prestatzeko kalitatezko ahalduntze digitala 
bultzatuko duen hezkuntza sistema...

Zorionez, euskal komunitate digitala bizirik dago eta horren lekuko 
aurtengoan Erakusleihoa atalean erakutsi ditugun hiru 
esperientziak.

Lokalki egin,
globalki eragin

Erakusleihoa
>>
Baionako 
Bernat 
Etxepare 
Lizeoa

Hezkuntzan ahalduntze 
digitala landuz.

Zibergara

Debagoienan teknologia 
burujabetza sustatzeko 
sortutako elkartea.

>>
Zikloan

Datuen pribatutasuna 
lehenesten duen hilerokoaren 
jarraipenerako aplikazioa.





Zure pribatutasuna, gure hizkuntzan.
Euskarazko posta eta hodei-zerbitzua:

sortu, gorde eta partekatu zure fitxategiak.

Ni.eus ez da ohiko posta eta hodei zerbitzua: 
publizitaterik gabeko, pribatutasuna errespetatzen 

duen eta euskaraz sortutako zerbitzua da, eta 
erabiltzaile mota desberdinen beharretara egokitzen da. 

Batu zaitez euskal komunitate digitalera!

badator.ni.eus

Erreserbatu zure ni.eus izena
inork baino lehen!


